
Niuernermut inniminniinermullu
piumasaqaatit
Timi Silalu

Piumasaqaatit uku Timi Silalup neqeroorutigisaanut makkununnga atuupput: katsorsaanerit, internetikkut
katsorsaanerit, pikkorissarnerit, eqimattakkuutaarluni ingerlatsinerit, ilinniartitsinerit, saqqummiinerit,
workshop-it, siunnersortitut suliassat kiisalu suliamut tunngasunik siunnersoqatigiinnerit. Sullitap
peqataasulluunniit inniminniineq imaluunniit isumaqatigiissut pituttuisunngortinnagu akit, imarisat kiisalu
immikkut piumasaqaatit atuussinnaasut pillugit paasissutissat pissavai.

Suliffeqarfik Timi Silalu v/Sarah Tittussen-Rødgaard

CVR 46474643

E-mail timisilalu@gmail.com

Oqarasuaat angallattagaq +299 58 23 87

Qallunaatut nittartagaq https://timisilalu.gl/da

Kalaallisut nittartagaq https://timisilalu.gl/kl

Inniminniineq https://system.easypractice.net/book/timi-silalu

Pikkorissarnerit aamma eqimattakkuutaarluni ingerlatsinerit

Nalunaarsuineq akiliinerlu
•   Peqataaniarluni nalunaarsimaneq pituttuisuuvoq, inissaq inniminnerneqareerpat imaluunniit

nalunaarsimaneq allakkatigut uppernarsarneqareerpat.

•   Nalunaarnermi aningaasat tamakkerlugit akiligassanngorlugit nassiunneqassapput, allakkatigut allamik
isumaqatigiissuteqartoqarsimanngippat.

•   Nammineq akiliinermi nalunaarnermi toqqaannartumik akiliisoqarsinnaavoq.

•   Peqataasup suliffia imaluunniit sullissivik akiliisussaappat, nalunaarnermi akiligassaq nassiunneqassaaq.

•   Akiliinermi peqataajunnaarnermik nalunaaruteqarnermut aningaasallu utertinneqarnissaannut
piumasaqaatit atuuttut malinneqassapput.

Neqeroorutit isumaqatigiissutillu pituttuisut
•   Timi Silalumit neqeroorut sullitap e-mailikkut, digitalimik akuersissuteqarnikkut imaluunniit atsiornikkut

allakkatigut akuersissutigippagu, illuatungeriinnut tamanut pituttuisunngussaaq.

•   Akuersinermi sullitap uppernarsassavaa Timi Silalup niuernermut inniminniinermullu piumasaqaataanik,
ilaatigut akiliinermut, taamaatitsinermut allannguinermullu malittarisassanik, tigusaqarsimalluni,
atuarsimalluni akuersissuteqarlunilu.

•   Akuersineq isumaqatigiissutinut aningaasaqarnermullu tunngasunut taamaallaat atuuppoq; peqataasup
katsorsarneqarnissamut imaluunniit attorneqarnissamut nammineq akuersissutaanik taarsiisinnaanngilaq.

•   Tamanna ilinniartitsinermut, workshop-inut, saqqummiinernut, pikkorissarnernut, eqimattakkuutaarluni
ingerlatanut siunnersortitullu suliassanut neqeroorutinut atuuppoq.

•   Isumaqatigiissutip imarisaanut, annertussusaanut, akianut ulluinulluunniit allannguutit illuatungeriit
allakkatigut isumaqatigiissutigissavaat.

Immikkut isumaqatigiissutit piumasaqaataat
•   Neqeroorummi akuersissutigineqarsimasumi Timi Silalup niuernermut inniminniinermullu nalinginnaasumik

piumasaqaataanit allaanerusumik immikkut isumaqatigiissuteqartoqarsimappat, neqeroorummi
akuersissutigineqarsimasumi piumasaqaatit atuutissapput.

•   Isumaqatigiissutit isumaqatigiissutaareersut allanngortinneqassappata, illuatungeriit tamarmik allakkatigut
akuersissuteqartariaqarput.

Peqataajunnaarnermik nalunaaruteqarneq aningaasallu utertinneqarnissaat -
nammineq peqataasut
•   Pikkorissarneq imaluunniit eqimattakkuutaarluni ingerlatsineq aallartinnagu minnerpaamik ullunik 14-inik

sioqqutsilluni peqataajunnaarnermik nalunaaruteqaruni, peqataasup aningaasat tamakkerlugit
utertissinnaavai imaluunniit Timi Silalumut isumaqatigiissuteqarnikkut inissaq allamut tunniussinnaavaa.

•   Aallartinnginnermi ullut 14-it inorlugit piffissaqarpat peqataajunnaartoqartillugu aningaasat
utertinneqassanngillat. Suli akiliisoqarsimanngippat akiliisoqassaaq.

•   Inissaq allamut tunniunneqassappat, peqataasussap nutaap aqqa attaveqarfissaalu aallartinnissaq
sioqqullugu Timi Silalumut nalunaarutigineqassapput.

Arlaleriarluni ingerlanneqartut peqataanngitsoornerlu
•   Pikkorissarnerni eqimattakkuutaarlunilu ingerlatani arlaleriarluni naapittarfiusuni akiliut ingerlatsinermut

tamarmut atuuppoq, naapinnerillu ulluni aalajangersarneqarsimasuni ingerlanneqassapput.

•   Napparsimaneq imaluunniit pissutsit allat pissutigalugit ataasiarluni arlaleriarluniluunniit
peqataanngitsoortoqartillugu peqataasup ingerlatsinerup sinnerani inissaqarnini attatiinnassavaa.

•   Naapeqatigiinnerit peqataaffiginngisat aningaasatigut utertinneqassanngillat, ullullu siumut
aalajangersarneqareermata allanik taarserneqassanngillat.

•   Naapeqatigiinnerit atorneqanngitsut ingerlatsinermut allamut nuunneqarsinnaanngillat.

•   Peqataasoq ingerlatsinerup aallartinnerata kingorna unitsitsissappat, naapeqatigiinnernut sinneruttunut
akiliutigineqartut utertinneqassanngillat.

•   Napparsimaneq sivisooq imaluunniit sakkortooq pissutigalugu peqataasoq ingerlatsinermi
ingerlaqqissinnaanngippat, Timi Silalu attavigineqassaaq. Pissutsit ataasiakkaarlugit nalilersorneqassapput.

•   Ingerlatsinerup aallartinnerata kingorna inissaq aallaavittut peqataasumut allamut
tunniunneqarsinnaanngilaq, Timi Silalumik allakkatigut allatut isumaqatigiissuteqartoqarsimanngippat.

Timi Silalup allannguuteqarnera imaluunniit taamaatitsinera
•   Timi Silalu pikkorissarnermik imaluunniit eqimattakkuutaarluni ingerlatsinermik tamakkiisumik

taamaatitsippat, aningaasat akilerneqarsimasut tamarmik utertinneqassapput.

•   Pikkorissarnerup imaluunniit eqimattakkuutaarluni ingerlatsinerup ulloq ingerlanneqarfissaa
allanngortinneqarpat, peqataasoq ullormi nutaami inissaqarnini attatiinnassanerlugu imaluunniit aningaasat
tamarmiusut utertissanerlugit toqqarsinnaavoq.

•   Silap, angallannikkut pissutsit imaluunniit Timi Silalup aqussinnaanngisai allat pissutigalugit
allannguuteqartoqassappat, siullertut pikkorissarneq imaluunniit ingerlatsineq ullormut nutaamut
nuunniarneqassaaq.

•   Timi Silalu peqataasup aningaasartuutai allat, soorlu angalanermut, unnuisarnermut imaluunniit sulinermi
aningaasarsinngitsoornermut aningaasartuutit, matussusissanngilai.

Peqataaneq akisussaaffiillu
•   Timimik aalatitsinermi timimullu tunngasunik sungiusarnermi nammineq pisariaqartitat killeqarfiillu

ataqqillugit peqataasoqassaaq.

•   Peqataasup ajoqusersimanini, napparsimanini, naartunini imaluunniit pissutsit allat peqataasinnaanermut
pingaaruteqarsinnaasut Timi Silalumut nalunaarutigissallugit akisussaaffigaa.

•   Peqataasup nammineq aalajangissavaa eqimattami qanoq annertutigisumik allanut oqaluttuarniarnerluni.

•   Peqataasut allat inuttut paasissutissaat oqaluttuassartaallu isertuussassatut suliarineqarnissaat
peqataasunut naatsorsuutigineqarpoq.

•   Siumoortumik isumaqatigiissuteqartoqarsimanngippat assiliineq, nipinik immiussineq videoliornerlu
inerteqqutaapput.

Pikkorissarnerni eqimattakkuutaarlunilu ingerlatani nammineq kajumissutsimik
peqataaneq
•   Nalunaarsuineq akiliinerlu niuernermut inniminniinermullu piumasaqaatinit ukunani

malittarisassaqartinneqarput. Piumasaqaatinik akuersineq inuttut ataasiakkaatut katsorsarneqarnissamut
imaluunniit attorneqarnissamut akuersissuteqarnermik isumaqanngilaq.

•   Timikkut sungiusarnermi peqataaneq nammineq kajumissutsimik pisarpoq. Inuttut ataasiakkaanut
katsorsaasoqassappat immikkut katsorsarneqarnissamut akuersissummik pissarsisoqartassaaq.

Siunnersortitut suliat aamma suliamut tunngasumik
siunnersoqatigiinneq

Aallarniutigalugu paasiniarneq neqeroorummillu tunniussineq
•   Nutaanik saaffiginnissuteqartoqartillugu Timi Silalu akeqanngitsumik, minutsini 15-it tikillugit,

aallarniutigalugu paasiniaalluni oqaloqatigiinnissamut neqerooruteqartarpoq.

•   Oqaloqatigiinneq suliassap suunera, kikkut pineqarnersut, qanoq ilusilimmik ingerlanneqarnissaa,
sivisussusia kiisalu aaqqissuussinermi piumasaqaatit paasiniarnissaannut atorneqassaaq.
Siunertarineqartoq tassaavoq Timi Silalup suliassaq naammassisinnaaneraa nalilersussallugu aammalu
neqeroorummut tunngavissaqalersitsissalluni.

•   Akeqanngitsumik aallarniutigalugu paasiniaaneq suliamut tunngasumik siunnersoqatigiinnermut,
katsorsaanermut, suliassanik aalajangersimasunik misissuinermut, pilersaarusiornerup sivisuneranut,
imarisassanik ineriartortitsinermut imaluunniit atortussiornermut tunnganngilaq.

•   Nalinginnaasumik allakkatigut neqeroorut aammalu ataasiarluni annikitsumik iluarsiineq akeqanngillat.

•   Oqaloqatigiinnerit, ataatsimiinnerit, e-mailikkut allaqatigiinnerit, allannguutit, suliamut tunngasumik
siunnersoqatigiinnerit, pilersaarusiornerit atortussiornerillu allat siunnersortitut sulinertut
akiligassanngortinneqassapput.

•   Siunnersortitut sulineq akunneranut 1.100 kr.-inik akeqarpoq, minutsillu 15-it aallartinneqartut tamaasa 275
kr.-inik naatsorsorneqartarput.

•   Sullitaq akimik ilisimatinneqassaaq, siunnersortitullu suliaqarneq akiliuteqartitsiviusoq aallartinneqartinnagu
akuersissutigissavaa.

•   Siunnersortinik ataatsimiinnerit suliamullu tunngasumik siunnersoqatigiinnerit isumaqatigiissutaasut
sullissivinnut suliffeqarfinnullu peqataajunnaarnermik malittarisassanut ataaniittunut ilaapput.

Sullissiviit suliffeqarfiillu taamaatitsinermut allannguinermullu malittarisassaat
•   Piffissaq isumaqatigiissutaasoq sullissivimmut suliffeqarfimmulluunniit immikkut inniminnerneqarpoq,

suliassarlu siumut piareersarneqartarpoq.

•   Ilinniartitsineq, workshop, oqaloqatigiinneq imaluunniit ataatsimiinneq isumaqatigiissutaasoq sioqqullugu
minnerpaamik ullunik 7-inik, sapaatip akunnerata naanerani ullut ilanngullugit, sioqqutsilluni
taamaatitsinermik imaluunniit nuussinissamik nalunaaruteqartoqartillugu, isumaqatigiissuteqarnikkut
piffissamilu periarfissaqarfiusumi ulloq nutaaq toqqarneqarsinnaavoq.

•   Isumaqatigiissutaasup aallartinnissaanut ullut 7-it inorlugit piffissaqarpat taamaatitsinermik imaluunniit
nuussinissamik kissaateqartoqartillugu, sullissinermut akiusoq tamaat akiligassanngortinneqassaaq.
Tamanna aamma napparsimanermi, peqataanngitsoornermi imaluunniit takkutinngitsoornermi atuuppoq.

•   Neqeroorummi ilinniartitsinerit imaluunniit ataatsimiinnerit arlallit ilaappata, aningaasat neqeroorummi
ataatsimut akiusut amerlassutsinut isumaqatigiissutigineqartunut agguarneqassapput, neqeroorummi
allatut allassimasoqarsimanngippat.

•   Kingusinaartumik taamaatitsisoqareersoq sullissivik suliffeqarfilluunniit ullormi allami suliassaq
ingerlanneqarnissaa suli kissaatigippagu, ulloq nutaaq isumaqatigiissutitut nutaartut isigineqassaaq
immikkut akiligassanngorlugu.

•   Timi Silalu taamaatitsisariaqalersimappat, sullissineq isumaqatigiissutaasoq ullormut nutaamut immikkut
aningaasartuuteqanngitsumik nuunneqassaaq.

Angallanneq, atortussat passussinerlu
•   Ilinniartitsinermi, workshop-ini, pikkorissarnermi siunnersortitullu suliassani angallannermut, atortussanut

passussinermullu aningaasartuuteqartoqarsinnaavoq.

•   Allakkatigut allatut isumaqatigiissuteqartoqarsimanngippat akit uku atuupput:

–   Nuummi biilerneq kiisalu sungiusarnermut allequttat qipillu angallanneqarnerat passunneqarnerallu
takkunnermut ataatsimut 50 kr.-inik akiligassanngortinneqartarput (ingerlaarneq uternerlu), peqataasut
amerlassusiat apeqqutaatinnagu.

–   Sullissivinnut suliffeqarfinnullu ilinniartitsinermi, workshop-ini eqimattakkuutaarlunilu ingerlatani
allequttat qipillu atorneqartillugit, peqataasumut ataatsimut atortussat ataatsimoortut
ilinniartitsinermullu ataasiakkaamut 75 kr.-inik immikkut akiligassanngortinneqassapput.

–   Atortussat allat: timimut toornilinnik massageboldit, isikkanik kaavititat aammalu ilinniartitsinermi
atortussat mikinerit ilinniartitsinermut akimut isumaqatigiissutigineqartumut ilaapput, neqeroorummi
allatut allassimasoqarsimanngippat.

•   Angallannermut, atortussanut passussinermullu aningaasartuutit atuussinnaasut neqeroorummi
paasissutissiissutigineqassapput imaluunniit suliassaq aallartinneqartinnagu allakkatigut
isumaqatigiissutigineqassapput.

•   Angallanneq aallartinneqareersoq imaluunniit takkuttoqareersoq taamaatitsisoqarpat, angallannermut
passussinermullu aningaasartuutit siumut isumaqatigiissutigineqarsimasut taamaatitsinermut akiliutinut
ilanngullugit akiligassanngortinneqarsinnaapput.

•   Nuup avataani suliassani angallanneq, nassiussineq angalanermullu aningaasartuutit atuussinnaasut
immikkut isumaqatigiissutigineqassapput.

•   Inunnut ataasiakkaanut katsorsaanerni aammalu namminersorlutik peqataasunut pikkorissarnermi
eqimattakkuutaarlunilu ingerlatani Timi Silalup allequttai, qipii atortussaalu allat akimut ilaapput.

Inunnut ataasiakkaanut katsorsaanerit

Inunnut ataasiakkaanut katsorsaanissaq sioqqullugu paasiniarluni oqaloqatigiinneq
•   Minutsini 20-t tikillugit paasiniarluni oqaloqatigiinneq 300 kr.-inik akeqarpoq.

•   Oqaloqatigiinneq nammineq ornigulluni, oqarasuaatikkut imaluunniit internetikkut ingerlanneqarsinnaavoq.

•   Oqaloqatigiinneq katsorsaanerup aallartinnissaa sioqqullugu pisariaqartitanik, kissaateqarnernik aammalu
qanoq ingerlanneqarnissaanik paasiniarnermut atorneqassaaq. Oqaloqatigiinneq katsorsaanerunngilaq.

•   Nammineq inniminniinermi taamaatitsinermut malittarisassat nalinginnaasut paasiniarluni
oqaloqatigiinnermut aamma atuupput.

Nammineq ornigulluni katsorsartinnermi atisat
•   Psykomotorisk katsorsaaneq aallaavittut atisat peernagit ingerlanneqartarpoq.

•   Atisanik ilorrisimaarnartunik aalariaaseqarsinnaanermullu naleqquttunik, sukangavallaanngitsunik,
aalariaaseqarluarsinnaanermullu periarfissiisunik atisaqarluni takkunnissaq innersuussutigineqarpoq.

•   Katsorsartittoq katsorsarneqarnermi atisani atatiinnassavai, allatut isumaqatigiissuteqarluni nammineq
kajumissutsimik akuersissuteqarsimanngippat.

Piffissamik inniminniineq siumullu akiliut
•   Katsorsarneqarnissannut piffissaq illit nammineq atugassatut inniminnerneqartarpoq.

•   Nammineq inniminniinermi 200 kr.-inik siumoortumik akiliuteqartoqassaaq.

•   Siumoortumik akiliut tiguneqareerpat aatsaat piffissaq inaarutaasumik inniminnerneqassaaq.

•   Siumoortumik akiliut katsorsarneqarnermi akiusumut tamarmiusumut ilanngaatigineqassaaq.

Nammineq inniminniinermi taamaatitsineq piffissamillu allannguineq
•   Taamaatitsinissaq imaluunniit piffissamik allannguinissaq katsorsartinnissaq sioqqullugu minnerpaamik

nalunaaquttap akunnerinik 24-nik sioqqutsilluni nalunaarutigineqassaaq.

•   Piffissaagallartillugu nalunaaruteqarnermi siumoortumik akiliut piffissamut nutaamut nuunneqarsinnaavoq
imaluunniit isumaqatigiissuteqarnikkut utertinneqarsinnaavoq.

•   Katsorsartinnissaq sioqqullugu akunnerit 24-t inorlugit piffissaqarpat taamaatitsinermi imaluunniit
takkutinngitsoornermi siumoortumik akiliut utertinneqassanngilaq. Siumoortumik akiliut piffissamut
inniminnerneqarsimasumut matussusiissutaavoq.

•   Kingusinaartumik taamaatitsisoqareersimatillugu imaluunniit takkutinngitsooreernerup kingorna nutaamik
inniminniinermi siumoortumik akiliut nutaaq akilerneqassaaq.

Tassanngaannartumik napparsimaneq
•   Tassanngaannartumik napparsimalernermi Timi Silalu sapinngisamik piaartumik aammalu katsorsartinnissaq

sioqqullugu minnerpaamik akunnerit 2-t sioqqullugit attavigineqarpat, isumaqatigiissuteqarnikkut piffissaq
ataasiarluni immikkut akiliuteqarfiunngitsumik allanngortinneqarsinnaavoq.

•   Piffissap nuunneqarnissaa akuerineqarpat, siumoortumik akiliut piffissamut nutaamut nuunneqassaaq.

•   Nalunaaruteqarani takkutinngitsoornermi siumoortumik akiliut utertinneqassanngilaq, nutaamillu
inniminniinermut siumoortumik akiliut nutaaq pisariaqarpoq.

•   Napparsimalerneq sakkortooq imaluunniit pissutsit immikkut ittut atuutsillugit pissutsit ataasiakkaarlugit
nalilersorneqarsinnaapput.

Sullissivinnit suliffeqarfinnillu akilerneqartut ataasiakkaanut katsorsaanerit
•   Sullissivik suliffeqarfilluunniit innuttaasumut, sulisumut peqataasumulluunniit allamut ataasiakkaanut

katsorsaanermik inniminniippat imaluunniit katsorsartinnissaanut piffissamik inniminniippat, piffissaq
pineqartumut isumaqatigiissummut immikkut inniminnerneqassaaq.

•   Katsorsartinnissaq sioqqullugu minnerpaamik akunnerit 48-t sioqqullugit taamaatitsineq imaluunniit
allannguineq nalunaarutigineqartarpat, piffissaq akiliuteqartitsinngitsumik taamaatinneqarsinnaavoq
imaluunniit nuunneqarsinnaavoq.

•   Katsorsartinnissaq sioqqullugu akunnerit 48-t inorlugit, kisianni minnerpaamik 24-t sioqqullugit
taamaatitsisoqarpat, katsorsartinnermi akiusup 50 %-ia akiligassanngortinneqassaaq.

•   Katsorsartinnissaq sioqqullugu akunnerit 24-t inorlugit piffissaqarpat taamaatitsinermi imaluunniit
nalunaaruteqarani takkutinngitsoornermi katsorsartinnermi akiusup 100 %-ia akiligassanngortinneqassaaq.
Tamanna aamma napparsimanermi imaluunniit peqataanngitsoornermi atuuppoq, allatut
isumaqatigiissuteqartoqarsimanngippat.

Internetikkut psykomotorisk katsorsaaneq
•   Internetikkut katsorsaaneq Timi Silalup inniminniinermut atatillugu paasissutissiissutigisaanik

attaveqaqatigiinnermut platformikkut ingerlanneqassaaq.

•   Inniminniinermut, akiliinermut, taamaatitsinermut takkutinngitsoornermullu piumasaqaatit nalinginnaasut
internetikkut katsorsaanermut aamma atuupput.

•   Katsorsartittoq nammineq akisussaavoq internetimut attaveqaat patajaatsuunissaanut aammalu
assiliiveqartumik nipilimmik atortorissaaruteqarnissaanut.

•   Katsorsartinnermi katsorsartittoq eqqissisimanartumi namminerlu isertuussassamik oqaloqatigiinnissamut
periarfissaqarfiusumi, oqaloqatigiinneq timimillu sungiusarneq akornusersorneqarani
ingerlanneqarsinnaasumiittariaqarpoq.

•   Internetikkut katsorsaaneq oqaloqatigiinnermik, timimik maluginninnermik, aalatitsinermik,
anersaartornermik sungiusarnermik, imminut aqussinnaanermut sungiusarnermik ilitsersuinermillu
imaqarsinnaavoq. Katsorsaaneq katsorsartittup pisariaqartitaanut internetikkullu periarfissanut
killiliinernullu naleqqussarneqassaaq.

•   Aalatitsinermi timimullu sungiusarnermi peqataaneq nammineq kajumissutsimik pisarpoq. Katsorsartittoq
sukkulluunniit naaggaarsinnaavoq, unikaallassinnaavoq imaluunniit sungiusarneq unitsissinnaallugu.

•   Katsorsartittoq ajoqusersimanerit, napparsimanerit, naartuneq imaluunniit pissutsit allat
peqataasinnaanermut sunniuteqarsinnaasut pillugit paasissutissiissaaq.

•   Sungiusarneq anniarnermik, niaqunngunarnermik, iluaalliornermik imaluunniit allanik ajornartorsiutinik
pilersitsippat, sungiusarneq unitsinneqassaaq.

•   Timi Silalup internetikkut katsorsaaneq allanngortissinnaavaa imaluunniit unitsissinnaavaa, katsorsartittup
ajornartorsiutaa nammineq takkulluni katsorsarneqarnissamut imaluunniit suliamut attuumassuteqartumit
allamit nalilersorneqarnissamut pisariaqartitsisutut nalilerneqarpat.

•   Timi Silalup nammineq teknikkikkut ajornartorsiutai pissutigalugit katsorsaaneq
ingerlanneqarsinnaanngippat, immikkut akiliuteqanngitsumik piffissaq nutaaq neqeroorutigineqassaaq.

•   Katsorsartittup teknikkikkut ajornartorsiuteqarnerani attaveqaatip atuleqqinnissaa siulliullugu
misilinneqassaaq. Katsorsaaneq ingerlanneqarsinnaanngippat, katsorsaanerup sinnerata qanoq
ingerlanneqarnissaa immikkut isumaqatigiissutigineqassaaq.

•   Timi Silalu internetikkut katsorsaarnermik immiussineq ajorpoq. Katsorsartittoq aamma siumoortumik
isumaqatigiissuteqartoqarsimanngippat nipinik, assinik videonilluunniit immiussisinnaanngilaq.

•   Internetikkut katsorsartinnermut akuersissut nammineq takkulluni ataasiakkaanut katsorsartinnermisut
pissarsiarineqassaaq.

•   Atisanik ilorrisimaarnartunik aalariaaseqarsinnaanermullu naleqquttunik, sukangavallaanngitsunik
atisaqarnissaq innersuussutigineqarpoq. Internetikkut katsorsaaneq atisat peernagit ingerlanneqartarpoq.

Timi Silalup katsorsaarnermik taamaatitsinera
•   Timi Silalu katsorsaaneq taamaatittariaqarpat, immikkut akiliuteqartitsinngitsumik piffissaq nutaaq

neqeroorutigineqassaaq.

•   Piffissaq nutaaq nassaarineqarsinnaanngippat, aningaasat siumut akilerneqarsimasut utertinneqassapput.

Kingusinaarneq
•   Kingusinaarlutit takkukkuit katsorsarneqarnissannut piffissaq sivikillineqarsinnaavoq, tulliani

katsorsartittussaq kinguaattooqqunagu.

•   Katsorsaaneq aallaavittut piffissami siumut isumaqatigiissutigineqarsimasumi naammassineqartarpoq, akilu
tamakkiisoq akilersinneqassaaq.

Klippekorti
•   Klippekorti inummut ataasiinnarmut atuuppoq, Timi Silalu siumoortumik

isumaqatigiissuteqarfigineqarsimanngippat allanut tunniunneqarsinnaanngilaq.

•   Klippekorti katsorsarneqarnissamut siullermeerluni takkutinnginnermi tamakkiisumik akilerneqassaaq.

•   Klippekortimik akiliilluni katsorsartinnermi nalinginnaasumik taamaatitsinermut malittarisassat atuupput.

•   Katsorsartinnissaq sioqqullugu akunnerit 24-t inorlugit piffissaqarpat taamaatitsinermi imaluunniit
takkutinngitsoornermi katsorsarneqarnissaq isumaqatigiissutaasoq klipimik ataatsimik atorneqarsimasutut
naatsorsorneqassaaq.

Akiliineq
•   Nammineq inniminniinermi 200 kr.-inik siumoortumik akiliisoqassaaq. Sinneri katsorsarneqareernermi

akilerneqassapput.

•   Klippekortimik pisinermi aningaasat tamarmiusut katsorsartinneq siulleq sioqqullugu akilerneqassapput.

•   Suliffimmit imaluunniit sullissivimmit inniminnerneqarsimasumi katsorsaaneq isumaqatigiissut
naapertorlugu akiligassanngorlugu nassiunneqassaaq.

•   Allatut akiliinissamut isumaqatigiissutit siumoortumik allakkatigut isumaqatigiissutigineqassapput.

•   Akiliissutissanut paasissutissat aammalu akiliiffissaq kingulleq akiligassami, inniminniinerup
uppernarsarneqarnerani imaluunniit akiliinermut linkimi nassiunneqartumi allassimassapput.

•   Akit atuuttut Timi Silalup nittartagaani, inniminniinermut aaqqissuussami imaluunniit neqeroorummi
nassiunneqarsimasumi takuneqarsinnaapput. Sullitamut inniminniinermi imaluunniit
isumaqatigiissuteqarnermi akigitinneqarsimasoq atuutissaaq.

Sapaatip akunnerata naanerani katsorsaaneq
•   Sapaatip akunnerata naanerani katsorsartinneq immikkut isumaqatigiissutigineqassaaq.

•   Sapaatip akunnerata naanerani inniminniinermut ataatsimut katsorsaanermut nalinginnaasumik akimut 500
kr. ilanngunneqassapput.

•   Katsorsaanissamut piffissaq isumaqatigiissutigineqarsimasoq qaangerneqarpat, Timi Silalup akunneranut
akiutaa atuuttoq naapertorlugu saniatigut akiligassanngortinneqassaaq.

EasyPractice aqqutigalugu piffissamik inniminniineq
•   Piffissamik inniminniineq Timi Silalup EasyPractice-mit pilersinneqartumi inniminniinermut aaqqissuussakkut

pisinnaavoq.

•   Inniminniinermi katsorsartittup inniminniinerup aqunneqarnissaanut pisariaqartut paasissutissat, soorlu
ateq attaveqarfigisinnaanermullu paasissutissat, tunniutissavai.

•   Inniminniinermut atatillugu paasissutissat Timi Silalup inunnut paasissutissanik suliarinninnermut politikkiata
kiisalu sullissisup pineqartup inunnut paasissutissanik suliarinninnermi piumasaqaataasa naapertorlugit
suliarineqartarput.

•   Katsorsartittoq qinnuigineqarpoq inniminniinermi nammineq allaffigisinnaasami peqqissutsimut
paasissutissat pisariaqartinneqanngitsut imaluunniit paasissutissat isertuussassat allat allassanngikkai.

•   Katsorsartittup aqqa, e-mail adresia mobilillu normua eqqortumik allanneqarsimanersut qulakkiissavai.
Mobilip normua kukkusumik allanneqarpat imaluunniit allanngorpat Timi Silalu attavigineqassaaq,
paasissutissat iluarsineqarsinnaaqqullugit.

Katsorsartinnissamut immikkut akuersissuteqarneq pillugu paasissutissat
•   Inunnut ataasiakkaanut katsorsaanissaq siulleq sioqqullugu, nammineq takkulluni imaluunniit internetikkut,

naammattumik ilisimatinneqareernikkut immikkut akuersissummik pissarsisoqartassaaq. Sungiusarnerit
immikkut ittut attuinermilu akuersineq ingerlaavartumik paasiniarneqassaaq, akuersissullu sukkulluunniit
utertinneqarsinnaavoq.

•   Niuernermut inniminniinermullu piumasaqaatinik akuersineq katsorsartinnissamut akuersissummik
taarsiisinnaanngilaq. Inunnut paasissutissat isertuussinerlu pillugit immikkut paasissutissiisoqartarpoq.

Isertuussineq
•   Katsorsaaneq aamma journalimut paasissutissat inummut tunngasut sulisitsisumut imaluunniit akiliisumut

allamut immikkut naleqquttumik tunngaveqanngitsumik tunniunneqassanngillat. Timi Silalup inunnut
paasissutissanik suliarinninnermut politikkia aammalu akuersissummut paasissutissat aamma takukkit.

Naammagittaalliornissamut periarfissat

Naammagittaalliuutit saaffiginnissutillu
•   Timi Silalumi katsorsartinneq, pikkorissarneq imaluunniit sullissineq alla naammaginngikkukku,

timisilalu@gmail.com-imut allakkatigut saaffiginninnissannut tikilluaqqusaavutit.

•   Saffiginnissutit suna pilluguinnersoq allakkatigut nassuiaateqarit, suliap misissorneqarnissaa
aaqqiissutissamillu nassaarnissaq periarfissaqartikkumallugu.

•   Naammagittaalliuutit tamarmik isertuussassatut suliarineqartarput, peqataasut tamaasa ataqqillugit.

•   Saffiginnissutit sapinngisamik piaartumik tiguneqarsimasoq uppernarsarneqassaaq.

